
BLA QALB! 
Ta' Dun Frans Camilleri 

Kemm huma sbieħ 
id-djar tal-lum! 
Tar'hom imżejna 
bl-irħamijiet, 

fided u linef 
u qdumijiet. 

!=la ġa tal-għaġeb! 
F'dal-ġmiel ta' djarna 
kemm sirna ngħożżu 
kull biċċa għuda 
li għandha ż-żmien, 
fuħħar u ħdejjed 
li ssawru u nħadmu 
fis-snin imbiegħda 
qalb in-nirien. 

Dal-ġenn bla rażan 
għall-qdumijiet 

bellah lin-nies 
li jfittxu u jixtru, 
jonqfu bla qies 
f'għamajjar, kwadri 
u fdalijiet 
fl-irkantijiet. 

U f'din !l-bluha 
saħħu 1-imħuh, 

u nsew li egħżeż 
mill-qdumijiet 
għandna lix-xjuħ: 
lix-xjuħ nanniet, 
missirijiet, 
li rajna żejda 
u keċċejniehom 

minn ġewwa d-dar 
biex sibna l-wisa' 
u bqajna ngħożżu 
l-injam u 1-ħdejjed 
u l-ftit fuħħar. 


